
பெரியாரின் பேச்சுத்திறன்: பெரியாரின் பேச்சு மக்களைக் கவர்வதற்குக் காரணமாக இருந்தவை அவர் கையாண்ட பழமொழிகள், குட்டிக் கதைகள், உவமைகள் முதலியவை. தோழர் மா. நன்னன் அவர்கள் இவற்றைத் தொகுத்து சிறுசிறுநூல்களாக வெளியிட்டுள்ளார்கள்.[1] எடுத்துக்காட்டுகள் தந்து விளக்கினால் பேச்சு நீளும். ஆகவே தவிர்க்கப் பெற்றன. ஆயினும் கவிஞர் நாரா. நாச்சியப்பன்[குறிப்பு 1] கவிதையில் தந்தால் சுவை பயக்கும் என்பதால் அவற்றை ஈண்டுத் தருகின்றேன்.






பெரியார்தம் சொற்பொழிவைக் கேட்டவர்கள் 

வெறுப்பகற்றிப் பெரியார் கொள்கைக் 

குரியாராய் மாறுவதாம் விந்தையிதன்  

உட்பொருளைச் சொல்வேன், கல்வி 

தெரியாத மக்களையும் வசப்படுத்தும் 

முறைமைதனில் திறமை யாக 

உரைபகர்வார்! தன்னுளத்துப் பட்டதெல்லாம் 

ஒளியாமல் உரைப்பார் கண்டீர்!


காற்றடிக்கும்! புயல்வீசும்! இடையின்றி 

மழைபொழியும்! கருத்து, வெள்ளம் 

போற்பெருகும்! அருவியென ஓடிவரும் 

மணிக்கணக்காய் பொழியும்! பேச்சில் 

ஆர்ந்திருக்கும் நாட்டிலுள்ள வகைப்பட்ட 

பழமொழிகள் அத்த னையும்! 

சோற்றினுக்குக் காய்கின்ற ஏழைகட்குச் 

செயல்காட்டிச் சோர்வ கற்றும்! 


உவமைகளோ குவிந்திருக்கும்! கலைப்பேச்சுப் 

பேசுங்கால் ஒன்றோ டொன்றாய்த் 

தவழ்ந்துவரும் கேள்விகட்குப் பதில்சொல்லத் 

தெரியாமல் தவித்த பேர்கள் 

இவர்கட்குத் தொண்டர்களாய் இன்றிருக்கும் 

நிலையொன்றே ஈரோட் டண்ணல் 

இவர்பேச்சின் திறம்விளக்கப் போதுமெனக்  

கூறிடுவேன்! எழுச்சி கொள்வேன்!






இந்த கவிஞர் 1954 முதல் பெரியாரிடம் நெருங்கிய தொடர்புடையவர் கிட்டத்தட்ட ஐம்பதாண்டுகட்கு முன்னர் இவர் பர்மாவில் இருந்தபோது (1954இல்) பெரியாரை வரவேற்றுப் பத்து

	↑  ஈரோட்டுத்தாத்தா-சொல்லின் செல்வர் (1-3)


	↑ பெரியாரின் குட்டிக்கதைகள் (ஆகஸ்டு-1998); பெரியாரின்பழமொழிகள் (ஆகஸ்டு-1998) 

